
 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ  
ᓴᖅᑭᑕᐅᑲᐅᑎᒋᔭᕆᐊᓕᒃ 

ᐅᒃᑯᐃᖅᑕᐅᓂᖓ ᐊᖏᒡᓕᒋᐊᖅᑕᐅᓯᒪᔪᒧᑦ ᑐᒥᑯᓗᐃᑦ 

ᓴᐃᐹᕿᕕᒃ ᐸᐃᕆᕝᕕᒃ ᓂᐅᖁᙴᒥᑦ 

ᓂᐅᖁᙴ, ᓄᓇᕗᑦ (ᕕᕝᕗᐊᕆ 28, 2025) − ᐅᓪᓗᒥᑦ ᓯᕗᓕᖅᑎ ᐲᔾᔭᐃ. ᐊᕿᐊᕈᖅ, ᒥᓂᔅᑕ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᐹᒥᓚ ᕼᐊᑯᖓᒃ ᒍᕌᔅ, ᑲᓇᑕᒥᑦ ᒥᓂᔅᑕ ᐃᓚᒌᓄᑦ, ᓄᑕᖅᑲᐃᑦ ᐊᒻᒪᓗ 

ᐃᓄᖕᓄᑦ ᐱᕙᓪᓕᐊᓂᖅ, ᔭᓇ ᓱᑦᔅ, ᐊᒻᒪᓗ ᖃᐃᖁᔭᐅᓯᒪᔪᑦ ᖁᕕᐊᓲᑎᖃᓚᐅᖅᑐᑦ 

ᐅᒃᑯᐃᖅᑕᐅᓪᓚᕆᖕᓂᖓᓄᑦ ᓄᑖᖑᓪᓗᓂ ᐊᖏᒡᓕᒋᐊᖅᑕᐅᔪᖅ ᐃᖃᓗᐃᑦ ᐃᓄᒃᑎᑐᑦ ᐸᐃᕆᕕᒃ 

− ᑐᒥᑯᓗᐃᑦ ᓴᐃᐹᕿᕕᒃ, ᐃᖃᓗᖕᓂ ᐃᓄᒃᑎᑐᑦ ᐸᐃᕆᕕᑐᐊᑦᑎᐊᖅ, ᐃᓂᖃᖅᖢᓂ ᐃᒡᓗᕐᔪᐊᖅ 

3044 ᓂᐊᖁᙴᒥ.  

ᓄᑖᖅ ᐃᓂᒋᔭᐅᓂᐊᖅᑐᖅ ᑐᒥᑯᓗᐃᑦ ᓴᐃᐹᕿᕕᒃ ᐱᒻᒪᕆᐅᔪᒥᑦ ᐊᓪᓗᕆᐊᕈᑎᐅᕗᖅ 

ᐊᖏᒡᓕᒋᐊᖅᑎᑦᑎᓂᕐᒧᑦ ᐃᓕᖅᑯᓯᕐᒨᖓᔪᓂᒃ ᐊᑭᑐᓗᐊᙱᑦᑐᒥᒡᓗ ᐸᐃᕆᕝᕕᖕᒥᑦ ᓄᓇᕗᒻᒥᑦ. 

ᐱᓕᕆᐊᒃᓴᖅ, ᐊᐅᓚᑕᐅᓪᓗᓂ Y.W.C.A−ᑯᓐᓂ. ᐊᒡᕕᒃ ᑲᑐᔾᔨᖃᑎᖃᖅᖢᓂ ᑐᒥᑯᓗᐃᑦ 

ᓴᐃᐹᕿᕕᖕᒥᑦ, ᑐᓂᔭᐅᓚᐅᖅᑐᑦ $1.8 ᒥᓕᐊᓐ ᑮᓇᐅᔭᖅᑐᕈᑎᒃᓴᓂᒃ ᑲᓇᑕ-ᓄᓇᕗᑦ ᑲᓇᑕᓕᒫᒥᑦ 

ᐃᓕᓐᓂᐊᕆᐅᖅᓴᔪᑦ ᐸᐃᕆᕖᓪᓗ ᐊᖏᖃᑎᒌᒍᑎᒥᒃ ᐊᑐᕐᓗᑎᒃ ᓄᓇᕗᒻᒥ ᐃᓕᓐᓂᐊᕆᐅᖅᓴᔪᑦ 

ᐸᐃᕆᕖᓪᓗ (ELCC) ᒪᑭᒪᔾᔪᑎᓄᑦ ᑮᓇᐅᔭᖅᑑᑎᒃᓴᑦ ᐱᓕᕆᐊᒃᓴᒧᑦ. ᓅᑕᐅᓂᖓ ᐱᑕᖃᕇᖅᑐᒧᑦ 

ᐸᐃᕆᕕᒃ ᓄᑖᒥᑦ−ᓴᓇᔭᐅᓵᖅᑐᒧᑦ ᐸᐃᕆᕕᒃ ᐸᐸᑦᑎᔪᖅ ᐃᓂᑐᖃᖓᓂ 20−ᓂᑦ ᐃᓂᖃᖅᖢᓂ 

ᐊᒻᒪᓗ ᐊᑐᐃᓐᓇᐅᑎᑦᑎᕗᖅ ᐃᓚᒋᐊᖅᑕᐅᓪᓗᓂ 16−ᑲᓐᓂᕐᓂᒃ ᓄᑖᓂᒃ ᐱᔪᓐᓇᐅᑎᓕᖕᓂᑦ 

ᐃᓂᒃᓴᓂᑦ.  

“ᐅᓇ ᐸᐃᕆᕕᒃ ᓇᓗᓇᐃᖅᓯᒃᑲᓐᓂᖅᐳᖅ ᐱᒻᒪᕆᐅᔪᒥᑦ ᓯᕗᒧᐊᖅᐸᓪᓕᐊᓂᕐᒥᑦ 

ᐃᑲᔫᑎᑖᒃᑲᓐᓂᕋᓱᐊᒃᑲᓐᓂᕐᓗᑎᒃ ᐃᓕᓐᓂᐊᕐᓂᓕᕆᓂᕐᒧᑦ, ᐃᓚᒋᔭᐅᕗᖅ ᐱᔾᔪᑕᐅᔪᓂᑦ ᓄᓇᕗᑦ 

ᒐᕙᒪᒃᑯᑦ ᑲᑐᔾᔨᓗᑕ ᐱᓕᕆᐊᓴᖓᓂ," ᓯᕗᓕᖅᑎ ᐲᔾᔭᐃ. ᐊᕿᐊᕈᖅ ᐅᖃᓚᐅᖅᐳᖅ, ᓯᕗᓕᖅᑎ 

ᓄᓇᕗᒻᒧᑦ. ᐊᑭᑐᓗᐊᙱᑦᑐᖅ, ᐃᓕᖅᑯᓯᒃᑰᖓᔪᖅ ᐃᓕᓐᓂᐊᕆᐅᖅᓴᔪᓕᕆᓂᖅ ᐃᓄᒃᑎᑐᑦ 

ᐊᑐᖅᑕᐅᔾᔪᓯᖏᓐᓂᑦ ᐊᓯᔾᔨᖅᓯᕗᖅ − ᐋᖅᑭᒃᓱᐃᓗᓂ ᓄᑕᖅᑲᓂ ᑲᔪᓯᓂᖃᑦᑎᐊᕐᓂᕐᒧᑦ 

ᐊᑐᐃᓐᓇᐅᑎᑦᑎᓗᓂᓗ ᐊᖓᔪᖄᕆᔭᐅᔪᑦ ᐸᖅᑭᔩᓪᓗ ᐱᕕᒃᓴᒥᒃ ᖁᑦᑎᖕᓂᖅᓴᒧᑦ ᐱᓕᒻᒪᒃᓴᕐᓂᕐᒧᑦ, 

ᐃᓕᓐᓂᐊᒃᑲᓐᓂᕐᓂᕐᒧᑦ ᐃᖅᑲᓇᐃᔮᒃᓴᓄᓪᓗ.”  

https://www.gov.nu.ca/iu/education-and-schools/aulajunnautinut-kiinaujanut-piliriaq


ᓄᓇᕗᑦ ᒐᕙᒪᖓ ᐊᖏᕈᑎᖃᖅᓯᒪᔪᑦ ᓴᖅᑭᑎᑦᑎᓂᕐᒧᑦ 238−ᓂᒃ ᓄᑖᓂᒃ ᐱᔪᓐᓇᐅᑎᖃᖅᑐᓂᒃ 

ᐃᓂᒃᓴᓂᑦ ᒫᔾᔨ 31, 2026−ᒥᑦ.ᐊᖏᒡᓕᒋᐊᖅᑕᐅᓂᖓ ᑐᒥᑯᓗᐃᑦ ᓴᐃᐹᕿᕕᒃ ᑐᓂᓯᕗᖅ 

ᑲᑎᓪᓗᒋᑦ ᖃᔅᓯᐅᓂᖏᑦ ᓄᑖᓂᒃ ᐃᓂᒃᓴᓂᑦ ᓴᖅᑭᑦᑎᓪᓗᑎᒃ 181−ᓂᒃ ᑕᐃᒪᙵᓂ 

ᐊᑎᓕᐅᖅᑕᐅᓚᐅᖅᑎᓪᓗᒍ ᑲᓇᑕᓕᒫᒥ ᐊᖏᖃᑎᒌᒍᑎᒥᑦ.  

ᑲᓇᑕᐅᑉ ᒐᕙᒪᒃᑯᖏᑦ ᐊᑐᐃᓐᓇᐅᑎᑦᑎᔪᑦ ᓄᓇᕗᑦ $66 ᒥᓂᐊᓐ−ᑲᓴᑦᑎᐊᓂᒃ ᑕᓪᓕᒪᓄᑦ ᐅᑭᐅᓄᑦ 

(2021-2026) ᐃᑲᔪᖅᓱᕈᒪᓪᓗᒋᑦ ᐊᔾᔨᒌᙱᑦᑐᓂᒃ ᐃᓕᓐᓂᐊᕆᐅᖅᓴᔪᑦ ᐸᐃᕆᕖᓪᓗ 

ᐱᓕᕆᐊᖑᔪᒪᔪᓂ ᐊᑐᐃᓐᓇᐅᑎᑦᑎᓂᐊᖅᑐᓂᑦ ᑲᔪᓯᓂᖃᑦᑎᐊᖅᑐᒥᑦ ᐱᐅᔪᒻᒪᕆᖕᒥᑦ, 

ᐊᑭᑐᓗᐊᙱᑦᑐᒥᑦ, ᐃᓱᒪᖅᓱᕐᓇᕐᓂᖅᓴᓂᒃ, ᐊᒻᒪᓗ ᐃᓚᓕᐅᔾᔨᔪᒥᑦ ᐸᐃᕆᕕᓕᕆᓂᕐᒧᑦ ᓄᓇᕗᒻᒥᑦ. 

“ᓄᑕᖅᑲᐃᑦ ᐱᕈᖅᐸᓪᓕᐊᔭᕆᐊᖃᖅᐳᑦ ᐅᐱᒍᓱᒡᓗᑎᒃ ᑭᓇᐅᓂᕐᒥᓂᒃ ᓇᑭᖔᕐᒪᖔᑕᓗ," 

ᒪᓕᒐᓕᐅᖅᑎ ᔭᓇ ᓱᑦᔅ ᐅᖃᓚᐅᖅᐳᖅ, ᑲᓇᑕᒥ ᒥᓂᔅᑕ ᐃᓚᒌᓄᑦ, ᓄᑕᖅᑲᑦ ᐊᒻᒪᓗ ᐃᓄᖕᓄᑦ 

ᐱᕙᓪᓕᐊᓂᖅ. “ᐃᓕᓐᓂᐊᕆᐅᖅᓴᔪᑦ ᐸᐃᕆᕖᓪᓗ ᐋᖅᑭᒃᓱᖅᓯᒪᓂᖓ ᑲᔪᓯᑎᑕᐅᓪᓗᓂᓗ ᐃᓄᐃᑦ 

ᓄᓇᓕᖏᓐᓂᑦ ᓇᓗᓇᐃᖅᓯᓂᐅᕗᖅ ᐃᓄᐃᑦ ᓄᑕᖅᑲᑦ, ᐱᓗᐊᖅᑐᒥᑦ ᐅᑭᐅᑭᓛᓄᑦ, 

ᐃᓕᑦᑎᔪᓐᓇᖅᑐᑦ ᖁᕕᐊᓲᑎᖃᕐᓗᑎᒡᓗ ᐃᓕᓐᓂᐊᖅᑎᑦᑎᓂᕐᒥᑦ ᐊᒃᑐᐊᓂᖃᖅᑐᑦ 

ᐃᓕᖅᑯᓯᑐᖃᕐᓂᒃ, ᐅᖃᐅᓯᕐᒥᒃ, ᐱᖅᑯᓯᓂᒡᓗ.” 

“ᑐᒥᑯᓗᐃᑦ ᓴᐃᐹᕿᕕᒃ ᐸᐃᕆᕕᒃ ᐊᑐᐃᓐᓇᐅᑎᑦᑎᓲᑦ ᐱᕈᑦᑎᐊᕐᓇᖅᑐᒥᑦ ᐊᕙᑎᒥᒃ ᐃᓄᐃᑦ 

ᐅᖃᐅᓯᖓ ᐃᓕᖅᑯᓯᖓᓗ ᑐᙵᕕᒋᔭᐅᓪᓗᑎᒃ, ᑐᙵᓱᒃᑎᑕᐅᓪᓗᓂ ᖁᕕᐊᓲᑎᒋᔭᐅᓪᓗᓂᓗ," 

ᐹᒥᓚ ᕼᐊᑯᖓᒃ ᒍᕌᔅ ᐅᖃᖅᐳᖅ, ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ. “ᑕᒪᒃᑯᐊ ᐱᒻᒪᕆᐊᓗᐃᑦ 

ᐸᐃᕆᕖᑦ ᐱᔪᓐᓇᓂᓕᒃ ᐊᖓᔪᖄᓄᑦ ᐃᓕᓐᓂᐊᕆᐊᕈᓐᓇᖁᓪᒋᑦ ᐅᕝᕙᓘᓐᓃᑦ 

ᐃᖅᑲᓇᐃᔭᕈᓐᓇᖁᓪᓗᒋᑦ ᐊᒻᒪᓗ ᐊᑐᐃᓐᓇᐅᑎᑦᑎᓪᓗᓂ ᐃᓚᒋᐊᖅᓯᒪᔪᓂᒃ ᐃᑲᔪᕈᑎᒃᓴᓂᑦ 

ᐃᓚᖏᓐᓄᑦ. ᐅᐱᒍᓱᒃᐳᖓ ᐊᖏᕈᑎᖃᖅᓯᒪᔪᓄᑦ ᐱᓕᕆᖃᑎᒌᑦ ᐊᖏᒡᓕᒋᐊᖅᑎᑦᑎᓯᒪᔪᒧᑦ 

ᐸᐃᕆᕝᕕᖕᒥᑦ ᓴᖅᑭᑎᑕᐅᓪᓛᑖᖅᖢᓂ.”  

ᐃᖃᓗᐃᑦ ᐃᓄᒃᑎᑐᑦ ᐸᐃᕆᕕᒃ − ᑐᒥᑯᓗᐃᑦ ᓴᐃᐹᕿᕕᒃ ᑐᓂᓯᓲᑦ ᐃᓕᓐᓂᐊᕆᐅᖅᓴᓂᕐᒥᒃ 

ᐃᓄᒃᑎᑐᑦ, ᐊᑐᓕᖅᑎᑦᑎᓗᓂ ᐊᒃᑐᐊᓂᖃᑦᑎᐊᕐᓂᖏᓐᓂᒃ ᐃᓄᐃᑦ ᐃᓕᖅᑯᓯᖓᓂ 

ᐅᖃᐅᓯᖓᓂᓗ. ᐅᓇ ᐊᖏᒡᓕᒋᐊᖅᑕᐅᓂᖅ ᓇᓕᒧᒌᒃᑐᖅ ᑐᕌᒐᒋᔭᐅᔪᒧᑦ ᐃᓕᓐᓂᐊᕆᐅᖅᓴᒧᑦ 

ᐸᐃᕆᕖᓪᓗ ᐱᐅᓂᖓ ᐱᓕᕆᔾᔪᑕᐅᓂᐊᖅᑐᖅ ᖃᓄᐃᓕᐅᕐᓂᕐᒧᑦ ᐱᕙᒌᒌᔭᐅᑦ (2024-2033) 

ᐊᒻᒪᓗ ᖃᓄᖅᑑᕈᑎᓄᑦ ᖃᓄᐃᓕᐅᕐᓂᕐᒧᑦ ᐱᕙᒌᒌᔭᐅᑦ ᐃᓚᓕᐅᔾᔨᓂᕐᒧᑦ ᐊᔾᔨᒌᒃᑎᑦᑎᓂᕐᒥᓗ, 

ᑐᑭᓯᓇᖅᓯᑎᑦᑎᔪᑦ ᐊᑐᐃᓐᓇᐅᑎᑕᐅᔪᑦ, ᐃᓚᓕᐅᔾᔨᓂᖅ, ᐊᒻᒪᓗ ᐃᓕᖅᑯᓯᒥᒃ 

ᐊᓯᐅᑎᑦᑎᑦᑕᐃᓕᒪᓂᕐᒥᑦ ᐃᓕᓐᓂᐊᕆᐅᖅᓴᓂᕐᒧᑦ ᐱᓕᕆᐊᒃᓴᓂᑦ ᓄᓇᕗᓕᒫᒥᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐸᐃᕆᕖᓪᓗ ᒪᑭᒪᔾᔪᑎᓄᑦ ᑮᓇᐅᔭᖅᑑᑎᒃᓴᑦ 

ᐱᓕᕆᐊᒃᓴᒧᑦ, ᖃᐅᔨᒋᐊᕐᓗᒍ: https://www.gov.nu.ca/iu/education-and-

schools/aulajunnautinut-kiinaujanut-piliriaq. 

ᑐᑭᓯᒋᐊᒃᑲᓐᓂᕈᒪᒍᕕᑦ ᑐᒥᑯᓗᐃᑦ ᓴᐃᐹᕿᕕᒃ ᒥᒃᓵᓄᑦ, 

ᖃᐅᔨᒋᐊᕐᓗᒍ:https://www.nccie.ca/story/tumikuluit-saipaaqivik/. 

https://www.gov.nu.ca/sites/default/files/documents/2024-11/ELCC-Quality_Framework_Action_Plan-INUK_2024.pdf
https://www.gov.nu.ca/sites/default/files/documents/2023-12/INUK%20ELCC%20Strategic%20Action%20Plan%20WEB.pdf
https://www.gov.nu.ca/iu/education-and-schools/aulajunnautinut-kiinaujanut-piliriaq
https://www.gov.nu.ca/iu/education-and-schools/aulajunnautinut-kiinaujanut-piliriaq
https://www.nccie.ca/story/tumikuluit-saipaaqivik/


ᐱᕙᓪᓕᐊᔪᑦ ᓴᖅᑭᖅᑕᐅᔪᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᐱᕙᓪᓕᐊᔪᓂᑦ ᖃᐅᔨᒋᐊᕐᕕᒃᓴᑦ:  

 

ᔮᓐ ᒪ. ᒫᓐᔪ  

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᐃᓕᓐᓂᐊᕐᓂᓕᕆᔨᒃᑯᑦ 

867-975-5509 

info.edu@gov.nu.ca 

